
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

«——» «——————» 2020 թվականի №----Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1509-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 34-րդ հոդվածով` Հայաստանի Հանրապետության կառավարությունը որոշում է.
1. Հայաստանի Հանրապետության Կառավարության 2018 թվականի դեկտեմբերի 20-ի «Թարգմանչի որակավորման կարգը սահմանելու մասին» թիվ 1509-Ն որոշումը շարադրել հետևյալ խմբագրությամբ՝
«Ղեկավարվելով Հայաստանի Հանրապետության քաղաքացիական դատավարության օրենսգրքի 46-րդ հոդվածի 3-րդ մասով՝ Հայաստանի Հանրապետության կառավարությունը որոշում է.
1. Քաղաքացիական դատավարության օրենսգրքի 46-րդ հոդվածի 3-րդ մասին համապատասխան՝ որակավորված են համարվում բարձրագույն ուսումնական հաստատությունների կողմից համապատասխան լեզվին տիրապետելու մասին մասնագիտական որակավորումը հաստատող փաստաթուղթ (դիպլոմ) ստացած գործունակ ֆիզիկական անձինք, ինչպես նաև Հայաստանի Հանրապետության կառավարության 2002 թվականի մարտի 2-ի «Նոտարական գործողություններին մասնակցող թարգմանչին որակավորման վկայական տալու կարգը հաստատելու մասին» թիվ 193 որոշմամբ սահմանված կարգով որակավորման ստուգումն անցնելու մասին տեղեկանք ստացած թարգմանիչները: 
2. Այն դեպքում, երբ Հայաստանի Հանրապետության կառավարության 2018 թվականի նոյեմբերի 22-ի «Պետական միջոցների հաշվին թարգմանչի, սուրդոթարգմանչի և տեսողական սահմանափակումների պատճառով հաշմանդամություն ունեցող անձի օգնականի ծառայություններ մատուցող անձին նշանակելու կարգը, նրա վարձատրության չափը և կարգը սահմանելու մասին» N 1334-Ն որոշմանը համապատասխան պայմանագիր կնքվել է իրավաբանական անձի հետ, ապա իրավաբանական անձի անունից ծառայություններ մատուցող ֆիզիական անձը պետք է բավարարի սույն որոշման 1-ին կետով սահմանված պահանջներին:»:
3. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1509-Ն ՈՐՈՇՈՒՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Իրավական ակտի ընդունման անհրաժեշտությունը
Հայաստանի Հանրապետության Կառավարության 2018 թվականի դեկտեմբերի 20-ի «Թարգմանչի որակավորման կարգը սահմանելու մասին» թիվ 1509-Ն որոշմամբ սահմանվում է, որ անձը քաղաքացիական դատավարությունում որպես թարգմանիչ հանդես գալու համար պետք է անցնի որակավորման ստուգում: Միևնույն ժամանակ, 2018 թվականի նոյեմբերի 22-ի «Պետական միջոցների հաշվին թարգմանչի, սուդոթարգմանչի և տեսողական սահմանափակումների պատճառով հաշմանդամություն ունեցող անձի օգնականի ծառայություններ մատուցող անձին նշանակելու կարգը, նրա վարձատրության չափը և կարգը սահմանելու մասին» թիվ 1334-Ն որոշման հավելվածի 1-ին կետի համաձայն՝ Սահմանադրական դատարանի կողմից, քրեական և վարչական դատավարություններում ևս թարգմանիչն ընտրվում է Հայաստանի Հանրապետության արդարադատության նախարարության պաշտոնական կայքում տեղակայված Հայաստանի Հանրապետության կառավարության վերը նշված կարգին համապատասխան որակավորված թարգմանիչների ցանկից: Հաշվի առնելով, որ ներկայումս Հայաստանի Հանրապետության կառավարության 2018 թվականի դեկտեմբերի 20-ի «Թարգմանչի որակավորման կարգը սահմանելու մասին» N 1509-Ն որոշմամբ սահմանված կարգի համաձայն թարգմանչի համապատասխան որակավորման վկայական ստացած անձանց թիվը խիստ սահմանափակ է, իսկ վարույթների շրջանակում պետության հաշվին թարգմանիչ ներգրավելու պահանջն առավել մեծ՝ գործնականում դժվարություն է առաջանում ամբողջովին ապահովել բոլոր դատական վարույթներում անհրաժեշտ թվով թարգմանիչների ներգրավվածությունը: Այս ամենի արդյունքում՝ պետության հաշվին թարգմանիչ ներգրավելու  գործընթացն առավել ճկուն և արդյունավետ դարձնելու, անհրաժեշտ թվով թարգմանիչների ներգրավվածությունն ապահովելու համար, անհրաժեշտություն է առաջացել Հայաստանի Հանրապետության կառավարության 2018 թվականի դեկտեմբերի 20-ի «Թարգմանչի որակավորման կարգը սահմանելու մասին» թիվ 1509-Ն որոշման մեջ կատարել համապատասխան փոփոխությունը:

2. Ընթացիկ իրավիճակը, կարգավորման նպատակը և բնույթը
Քաղաքացիական դատավարության օրենսգրքի (այսուհետ՝ Օրենսգիրք) 46-րդ հոդվածի 3-րդ մասի համաձայն՝ պետության հաշվին տրամադրվող թարգմանիչը պետք է լինի որակավորված: Թարգմանչի որակավորման կարգը սահմանում է Կառավարությունը: Օրենսգրքի 46-րդ հոդվածի 3-րդ մասի պահանջից ելնելով՝ Հայաստանի Հանրապետության կառավարության կողմից 2018 թվականի դեկտեմբերի 20-ին ընդունվել է «Թարգմանչի որակավորման կարգը սահմանելու մասին» թիվ 1509-Ն որոշումը (այսուհետ՝ Որոշում): Որոշման հավելվածի 1-ին կետի համաձայն՝ պետության հաշվին թարգմանիչ ներգրավելու իրավասություն ունեցող մարմնի կողմից քաղաքացիական դատավարությունում որպես թարգմանիչ կարող է ներգրավվել միայն Հայաստանի Հանրապետության արդարադատության նախարարության կողմից անցկացվող թարգմանչի որակավորման ստուգմանը մասնակցած և վկայական ունեցող անձը: Այսինքն, ըստ էության, Որոշմումն ի սկզբանե կոչված է կարգավորելու միայն այն թարգմանիչների որակավորման կարգը, ովքեր որպես թարգմանիչ ներգրավված են լինելու քաղաքացիական դատավարությունում, սակայն Հայաստանի Հանրապետության կառավարության 2018 թվականի նոյեմբերի 22-ի «Պետական միջոցների հաշվին թարգմանչի, սուդոթարգմանչի և տեսողական սահմանափակումների պատճառով հաշմանդամություն ունեցող անձի օգնականի ծառայություններ մատուցող անձին նշանակելու կարգը, նրա վարձատրության չափը և կարգը սահմանելու մասին» թիվ 1334-Ն որոշման հավելվածի 1-ին կետով սահմանվում է, որ թարգմանիչն ընտրվում է Հայաստանի Հանրապետության արդարադատության նախարարության պաշտոնական կայքում տեղակայված Հայաստանի Հանրապետության կառավարության սահմանած կարգին համապատասխան որակավորված թարգմանիչների ցանկից, ինչից ստացվում է, որ Որոշմամբ սահմանված կարգով որակավորված թարգմանիչները ներգրավված են լինելու ոչ միայն քաղաքացիական, այլև սահմանադրական, վարչական և քրեական դատավարությունների շրջանակներում: Այս ամենի արդյունքում, և՛ սահամանադրական, և՛ քաղաքացիական, և՛ քրեական, և՛ վարչական դատավարությունում Որոշմամբ սահմանված կարգի համաձայն որակավորված համարվող թարգմանիչների անհրաժեշտ թվի ապահովումը գործնականում դժվար է դարձել: Հաշվի առնելով պետության հաշվին տրամադրվող թարգմանչի որակավորման գործընթացն առավել ճկուն դարձնելու և որակավորված համարվող թարգմանիչների թվի քանակի ավելացման անհրաժեշտությունը՝ առաջարկվում է Որոշման մեջ կատարել փոփոխություն, ըստ որի որակավորված թարգմանիչ կհամարվեն բոլոր այն անձինք, որոնք ունեն բարձրագույն ուսումնական հաստատության կողմից տրված համապատասխան լեզվին տիրապետելու մասին մասնագիտական որակավորումը հաստատող փաստաթուղթ (դիպլոմ) կամ Հայաստանի Հանրապետության կառավարության 2002 թվականի մարտի 2-ի «Նոտարական գործողություններին մասնակցող թարգմանչին որակավորման վկայական տալու կարգը հաստատելու մասին» թիվ 193 որոշմամբ սահմանված կարգով որակավորման ստուգումն անցնելու մասին տեղեկանք: 
Համապատասխան փոփոխությունը կատարելու արդյունքում կխուսափենք թարգմանչի որակավորման գործընթացն ավելորդ բարդացնելուց և ծանրաբեռնելուց՝ այն դարձնելով առավել արդյունավետ և պարզ: 
	
3. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության արդարադատության նախարարություն:

4. Ակնկալվող արդյունքը
«Հայաստանի Հանրապետության կառավարության 2018 թվականի դեկտեմբերի 20-ի թիվ 1509-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման մեջ փոփոխության նախագծի ընդունմամբ կունենանք թարգմանչի որակավորման առավել ճկուն կարգ, կկարողանանք լայնացնել պետության հաշվին թարգմանիչ ներգրավելու իրավունք ունեցող անձանց շրջանակը, և համապատասխան դատավարություններում ներգրավելու համար կապահովվենք բավարար թվով թարգմանիչներով, ինչի արդյունքում կբարելավվի նաև դատավարության համակարգը:

ՏԵՂԵԿԱՆՔ
«ՀԱՅԱՍՏԱՆԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1509-Ն ՈՐՈՇՈՒՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2018 թվականի դեկտեմբերի 20-ի թիվ 1509-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի նախատեսում:

